
Nevad KAHTERAN je redovni profesor Istočnih i Komparativne filozofije na Filozofskom fakultetu UNSA u Sarajevu. Rođen je u Sanskom Mostu, 4. 7. 1968. godine. Nakon okončanja GHB u Sarajevu, studirao i 11. 2. 1992. diplomirao na Islamskom teološkom fakultetu u Sarajevu (sada FIN). Uporedo studirao i 27. 4. 1995. diplomirao na Odsjeku za filozofiju i sociologiju Filozofskog fakulteta u Sarajevu, gdje je 28. 12. 1995. odbranio magistarsku radnju Filozofijska theologiké (Ibn Rušd/Averroes, sv. Toma Akvinski i Maimonides), te 27. 7. 2001. doktorsku disertaciju Sophia Perennis (René Guénon, Frithjof Schuon i Seyyed Hossein Nasr). Hafiz je Kur'ana od 19. 4. 1999. Bio suradnik Leksikografskog zavoda „Miroslav Krleža“ u Zagrebu, kao i Routledgeove (2006.) the Qur'an: an Encyclopedia (ko-editor i autor odrednica) i Encyclopedia of Love in World Religions, ABC-CLIO, Santa Barbara, 2008. (suradnik). Koristio više studijskih boravaka u inozemstvu (Oxford University, Georgetown University, AUC-Američki univerzitet u Kairu, Kyoto Sveučilište (januar-februar 2006. – postdoktorantska stipendija Japanske fondacije i ljetnji semester 2009. - gostujući professor na Graduate School of Asian and African Area Studies - ASAFAS, Fulbright grant, fall semester 2006, Department of Philosophy, University of Hawai'i-Mānoa, Honolulu, USA. Gostujući profesor na Univerzitetu u Pekingu na poziv Harvard-Yenching profesora Tu Weiminga (ljeto 2010. godine), koji je domaćin i organizator 24. Svjetskog kongresa filozofa u Pekingu. Učesnik je brojnih međunarodnih skupova. 
Na Fakultetu islamskih nauka biran šk. 1994/95. za asistenta na predmetima Akaid (Islamska dogmatika) i Uporedne religije. Na Odsjeku za filozofiju i sociologiju Filozofskog fakulteta biran za višeg asistenta 21. 11. 1996., za docenta 27. 12. 2001., 25. 10. 2005. za vanrednog, te 1. 4. 2013. godine za redovnog profesora na predmetu Historija istočnih filozofija (sada HIF 1 i HIF 2 na I ciklusu, dok na II ciklusu predaje Komparativnu filozofiju uz predmete koje je uveo, kao što su Filozofija za djecu I i 2, IP Filozofija za djecu, Metodika nastave za filozofiju 1 i 2). Nekoliko godina kao gost predavao na Filozofskom fakultetu Družbe Isusove Sveučilišta u Zagrebu (sada FFRZ), predmet Uvod u islam i arapsko-islamsku filozofiju. Akademske 1998/99. držao predavanja u sklopu programa slovenačkog Ministarstva za školstvo i sport. Godinama drži kurs iz općeg predmeta Filozofija na Filozofskom fakultetu, a po pozivu držao je i predavanja iz Komparativne filozofije za postdiplomce Fakulteta islamskih nauka u Sarajevu, kao i Centru za interdisciplinarne studije UNSA. Član redakcije internacionalnog časopisa Comparative Philosophy: An International Journal of Constructive Engagement of Distinct Approaches toward World Philosophy (http://www.comparativephilosophy.org/), potpredsjednik i kratko predsjednik doskora Internacionalnog društva filozofa-komparativista u USA (https://cpwponline.org), te član HFD-a od 2021. godine. Iste 2021. godine u sklopu 29. Dana Frane Petrića organizirao sa kolegom Hrvojem Jurićem međunarodni interdisciplinarni simpozij Istok – Zapad: komparativna filozofija i svjetska situacija (26. – 29. rujna: http://www.hrfd.hr/documents/dfp-29-program.pdf), a naredne godine sa Bo Mou i Elizabeth Schiltz International Virtual Conference na temu: “Comparative Philosophy toward World Philosophy”, April 19-23, 2022 [CPWP International Conference Series-2022 / SJSU CCP Workshop-Conference Series-2022: https://www.cpwponline.org/page-page_Y2sVy9T1EyiUUpZjcJzZ2], objavljeni tekstovi u: https://scholarworks.sjsu.edu/comparativephilosophy/. Ove godine učestvovao na 25. Svjetskom kongresu filozofa u Rimu na dva okrugla stola (XXV WCP, Rome, la Sapienza University, 1-8. 8. 2024.). 
I na kraju no ne manje važno, dosad objavio 12 svojih i preveo 17 knjiga iz svoje oblasti istraživanja. 

